
Be solobata nonga! Sanse nwng be 
songsarao janai gaswibw duku 

daha, ukuinai, harsingjanai, inai janai, arw 
bele beje janainifrai udangsri mwngwn. Be 

beseba gwjwnaini batra nonga nama? Natai 
nwngkou basaigraya swrba sase songsarni geder 

swmwnanghwgra dwidengiri janai nonga ... , nwngkou 
basaigraya bini krui beseba bwlwgrasin! Jisua gwkrwinw fwigou, natai Jisua ma badi 
fwifingwn bini swmwndwi gwbangtar gwrwnti sannai dong. Beni takwi Baibela tarwinw ma 
bungdwng bikou bujinaini takwi dose som lananwi nailangdw jen nwngw thalanga badi!

Jisuani kebnwi fwifinnaikou jwng fwtainw hayw na? 
“Kristoa ... konnwini nujafwigwn” (Ebraiari 9:28). “Ang 
tahngnanwi nwngswrni takwi jaiga tam tim kalambla, ang 
fwifingwn” (Johon 14:3).

Jisuni kebnwi fwifinnaia ma badi jagwn? 
“Bekou bungnaini unao biswrni mwkangaonw biw Swrgwao langjadwng, arw jwmwi 
dakase biswrnifrai bikou andw kalamdwng. Biswrw nokrang tingwi Jisuni tahngnaikou 
naihorbai tanaiaonw gufurt hi gannai sanwi mansi biswrni sigangao gosongfwinanwi 

hwndwng, “Galilari, nwngswrw biao gosongnanwi ma naigdaobai tadwng? Nwngswrnifrai swrgwao 
langjanai bi Jisukou jwrwi nwngswrw swrgwao tahngnai nudwng, biw bebadinw fwifingwn”  
(Tonhorjanai 1:9-11).

Finnai: Nongou! Matai 26:64 ao Jisua rwkhaywi bungdwng je Biw be firtimiao 
fwifingwn. Jwng mitigou je Sastwra sifaijaya (Johon 10:35), benw Bini fwifinnaini 
fwrman. Kristoa gaonw jamin jayw je Biw fwifintargwn. Bijwng lwgwse, Jisua Sastwrao 
lirnai iyunni batrafwrkou bini sigangni fwinaiaonw jafunghwsardwng ... binikainw jwng 
fura sondeho gwia lasenw fwtainw hayw je biyw tarwinw bini kebnwini fwifinnaikoubw 
jafunghwsargwn!

Finnai: Sastwra somai layw je Jisua be firtimiaonw fwifingwn ... jwrwi Biyw swrgwao tahngdwngmwn ... boibw 
nunw mwndwng, tarwinw, gaoni mwdwmkou lananwi, gaoari rwkwmwi. Matai 24:30 ao bungdwng, ‘Be somao 
Mansini Bica houaya nokrangao nujafwigwn; arw Mansini Bica houakou gedert bwlw arw mohimajwng jwmwiao 

fwinai nunanwi buhumni mansifra gapgwn.” Biyw tarwinw jwmwiao fwigwn, gaoarini mansi mohorao 
mwdwm arw begengkou lananwi nujafwigwn (Lukas 24:36-43, 50, 51). Bini fwinaikou 

boibw nugwn; Sastwra be bisoini swmwndwi rwkhawi nongtargou bungw!

3 Kristoni kebnwi fwifinnaikou gaswibw nugwn na saikojanai 
dwlwfwr lo nugwn? 
“Naihort, biw jwmwifwrni sayao fwigwn! Safrwmbw bikou nugwn” (Nujahojanai 1:7). 

“Manwna Mansini Bica houaya gaswi nokrangao sanjanifrai swnapsim oka mwflamnai badi fwigwn” 
(Matai 24:27). “Arw mansifra Iswrni gedert raokou gahai arfoni gwbarwi gapjrinaikou arw Iswrni 
bigul suhnaikou kwnagwn, arw Fwrbua gaonw swrgwnifraii ongkarbwgwn. Arw Kristokou fwtainanwi 
twinaifra tangkanggrwgwn” (1 Tesolonikiari 4:16).

Jisujwng Bini kebnwini 
fwifinnaiao swr fwifagwn, arw 
manw? 

“Mansini Bica houaya arfokou gaojwng lwgwao lananwi 
jebla Raja badi fwinanwi gaoni singhasonao jofwigwn” 
(Matai 25:31).

Finnai: Jebla Jisua kebnwini fwifingwn, obla songsarao tangnanwi thanai gaswibw houa, hinjao, arw bicafra bikou 
nugwn. Bini fwifinnaini nujanaia okhrang arw buhumkou nangjabnai badi jwngblaonai nugwn, arw barmondola 
jwbwt gwjwng mwflamnai badi jajwbgwn. Raobw binifrai khakmanw hanai nonga. Be gwbarwi, nujanai jatai jagwn 
emonki gwtwifrabw tangkangfingwn.

Sungdo Bekeoti: Jisu Kristoni kebnwi fwinaikou safrwmbw mansifra mitigwn!  
Makase mansifra ... (1 Tesolonikiari 4:16) kou “secret rapture,” janaini poramorso hwyw, 
jerao basai janaifra siri siriwi be firtiminifrai gwmayw, natai be tarwinw Baibelni sirifwrni 
gejerao boini krui daoraosin: Fwrbua gapjriw, bigula berfrunaibadi suhjayw, arw 
gwtwifra tangkangfinw! Bini Kebnwi fwifinnaia siri sirini jatai nonga, eba be Gwswao 
atmikni fwinai nonga. Biw mansifwrni twinaiao fwia, eba be gubun wngti  
gwnang nonga. Befwr gaswibw mansini sankangnanwi dihunai bungfurlufwr, 
natai Baibela rwkhawi fwrmaiw je 
Jisuni kebnwi fwinaiao tarwinw, 
gaswibw muluga, Bikou jwmwini 
sayao fwinai nugwn.

Finnai: Swrgwni gaswibw arfofra Jisujwng Bini kebnwi fwifinnaiao 
fwifagwn. Jebla gwjwng jwmwia firtimini sakatiao sofwigwn, obla Jisua 
gaoni arfofwrkou twnhorgwn, arw biswrw dhwrwmia mansifwrkou 
swrgwao langnaini takwi gwkrwi tam tim kalamgwn (Matai 24:31).

Be firtimiao Jisuni kebnwi 
fwifinnaini tangkia ma? 

“Jisua bungw, “Kwnasong! Angw gwkrwi 
fwigwn! Arw safrwmbw gao gaoni maonai badi 
angnifrai mwnnanggou bantakou angw lwgwao 
labwfagwn” (Nujahojanai 22:12). “Ang tahngnanwi 
nwngswrni takwi jaiga tam tim kalamgwn, arw 
fwifinnanwi nwngswrkou angniao langgwn, arw 
ang jerao tagwn, nwngswrbw biaonw tagwn” 
(Johon 14:3). “Arw biw Jisukou twnhorgwn ... biw gaswikoubw  
gwdan kalamjwpfingwn, arw biw swrgwao tatar nanggwn” (Tonhorjanai 3:20, 21).

Jebla Jisua kebnwini takwi fwifingwn, obla dhwrwmiafra ma 
jagwn? 

“Arw mansifra Iswrni gedert raokou gahai arfoni gwbarwi gapjrinaikou arw Iswrni bigul 
suhnaikou kwnagwn, arw Fwrbua gaonw swrgwnifrai ongkarbwgwn. Arw Kristokou fwtainanwi twinaifra 
tangkangrwgwn; bini unao jwng gwtangwi tanaifra biswrjwng lwgwse nokrangao Fwrbukou lwgw homnw 
takwi jwmwiao langkwjagwn. Arw jwngw oraibw Fwrbujwng lwgwse tagwn” (1 Tesolonikiari 4:16, 17). 
“Jwng boibw swlaigwn ... gwtwifra bwkangjagwn; arw twirwngyi jagwn ... twigraya twirwngyi janangwn” 
(1 Korintiari 15:51-55). “Jwngw Fwrbu Jisu fwinaikou hamblainanwi lama nainanwi dong ... gaoni be 
bwlwjwng biw jwngni twigra dehakou gaoni mohima gwnang mohorao swlaigwn” (Filifiari 3:20, 21).

Finnai: Gaoni mansifwrkou basainw takwi Jisua be firtimiao fwifingwn, jwrwi biw somai ladwngmwn, arw bi tam 
tim kalamnai somaina noao langnanwi dwnhwigwn.

Finnai: Jaifra gwtangao Jisukou najaonanwi twibai, biswrw gwtwi hakornifrai tangkang hwjagwn, biswrw 
abungwi twirwngyi deha hwjagwn, arw Fwrbukou jwmwiao lwgw lanw dwikang jagwn. Jaifra gwtangwinw basai 
jabai, biswrbw gwdan deha hwjagwn arw Fwrbukou barao lwgw lanw dwikang jagwn. Obla Jisua gaswibw basai 
janaifwrkou swrgwao langkwgwn.

Gwswao lakidw je Jisua Bini kebnwini fwifinnaiao firtimikou 
danga. Gwtarfra “nokrangaonw lwgw layw.” Jen Iswrni mansifra 
radabfwrni gejerjwng togai jayi badi, jwrwi homna la, Jisua 
London, New York, Moscow, eba firtimini jebw jaigayao 
dongo hwnnanwi bungnw hagou. Firtimiao nongkai Kristofwr 
nujananwi swmwnangtao maogwn (Matai 24:23-27), natai 
Jisua firtimini gwjouao jwmwiaonw thabai thagwn.

Jisuni fwifinnaiao dusto mansifra ma jagwn? 
“Dustofra bini hang suhnaijwng twigwn” (Jesaia 11:4). “Bi somao Fwrbujwng dantarjanai 
fwrni sohofra firtimini farse rugungnifrai farseni rugungsim hayao gwglwisw nanwi 
tagwn” (Jeremia 25:33).

Kristoni kebnwi fwinaiao firtimia ma badi jagwn? 
“Gedert banggri maobai. Ese gwbrap banggri maobai; mansikou danainifrai bebadi 
banggri mablababw jatarakwi mwn! ... Gaswi dipfra gwdwlangbai, arw hajwfra 
gwmalangbai” (Nujahojanai 16:18, 20). “Bitai samtaini hua maru 

gwran fwtarsw jabai, baifrunanwi gwglwijwpbai” (Jeremia 4:26). “Nai, Fwrbua 
firtimikou sring sro ao sun san kalamnwswi; ... Firtimia talaywi songhar 
jagwn” (Jesaia 24:1, 3).

Kristoni gwkrwi fwifinnaini 
swmwndwi Baibelao rwkhaywi 
fwrmainai dongo nama? 

 A. Jerusalemni songhar janai  
Iyunni batra: “Be nofwrni taise ontaia gao gaoni 
jaigafwrao tanai nonga; manwna befwrni taifrwmbw 
ontaia bwkarnanwi garhorjagwn ... Obla jaifra Juda 
hadorao dong, biswrw hajwfwrao karkwlangtwng” 
(Matai 24:2, 16).
Jafungsarnai: AD 70 ao Jerusalema Roman Titus 
daoharu jwng songhar kalam jadwng. 

B. Gedert Swinangnai, jwbwt kosto mwnnai 

Iyunni batra: “Bi sanao ese gitaotao nidanfwr jagwn, 
songsarkou Iswra swrjinainifrai dinwisim bebadi 
jaferakwi, eba mablababw jafinnai nonga”  
(Matai 24:21).
Jafungsarnai: Be iyunni batraya bises kalamnanwi 
Roman Catholic Kristianfwrni nasoinai, kwmsi jugni 
jwbwt kosto mwnnaikou dintihorw. Biw 1,000 

Finnai: Jaifra bra braywi fap maotabai tayw biswrw Jisuni fwinai somao Bini gwjwng jwngblaonaijwng twijwbgwn.

Finnai: Fwrbuni fwinai somao gedert banggri maogwn. Be banggrima 
jwrwi badi gedert jagwn je songsara abungwi songhar jajwbgwn.

Finnai: Nongou! Jisua gaonw bungdwng, “Bebadi jebla befwrkou janai nugwn, 
obla mitidw, be soma katiswi arw sofwikabai” (Matai 24:33). Fwrbua gaoni 
fwifinnaini nerswnfwr janaikou swrgwao thangnainifrai lananwii bini fwifinnaisim 
hwlangkadwng. Gahaiao nailangdw ... 

bwswrfwrnibw barasin gwbao jwrnanwi 
thadwngmwn. 500 Lakhnibw barasin 
Kristianfra, nongkai Kristianfwrjwng sitar 
jadwng “mansifwrni gejerao tangnanwi 
thasandiao gubun songsthafwrjwng 
nonga, natai be songsthaya gwbangsin dai 
gwiyi twikou bwhwi hwdwng.” –“has shed 
more innocent blood than any other institution 
that has ever existed among mankind.” W.E.H. Lecky, History 
of the Rise and influience of the Spirit of Rationalism in Europe 
(Reprint; New York: Braziller, 1955), vol. 2, 40-45.

 C. Sanna Kwmsi jadwng  
Iyunni batra: “Be nidanni soma jwpmarnw sana kwmsi 
jagwn” (Matai 24:29).
Jafungsarnai: Be swmwnangtao mitingani 
kwmsi janai sana May 19,1780 ao jafungsardwng 
mwn. Be sanmondol Nonga. Jai mansia be jataikou 
nudwngmwn, biw bebadi fwrmaidwng, “19th ni May, 
1780, -a homnanwi lanaini kwmsini din. Gwbang 
nofwrao mombati caonangdwng; daosenfra siri 
jadwng arw gwmadwng, arw 
hagrani daosenfra gao gaoni 
basayao thangdwng ... boibw 
railaidwngmwn je bisarni sana 
sofwibai.” Connecticut Historical 
Collections, compiled by John Warner 
Barber (2nd ed.; New Haven: Durri ... eck 
and J.W. barber,1836), 403.

D. Okafwr-a thwi badi gwja 
jabai  
Iyunni batra: “Fwrbuni be mohan 
gitao-tao dina sofwinaini sigang sana kwmsi ar okafwra 
thwini soman jaslaigwn” (Joel 2:31).
Jafungsarnai: “Kwmsi dinni,” May, 1780 ni horao 
Okafwra thwi badi gwja jadwngmwn. Stone’s History 
of Massachusetts-ni sase nunai mansia bungdwng, “Je 
Okafwr gaodang gwjwng srang janaia, thwi badi gwja 
jadwngmwn.” 

E. Hatorkifra nokrangnifrai gwglwidwng  
Iyunni batra: “Hatorkifra nokrangnifrai gwglwigwn” 
(Matai 24:29).

Jafungsarnai: November 13, 1833 ni horao naitao-tao 
hatorkifwrni, oka badi hanai jadwng. Bi hora jwrwi 
badi srang hormwn je kwmsi nwgwrni lamafrao radab 
bilaikou forainw hadwng. Subungfra sankabaimwn 
je jwbnai bwtwra sofwibai. Bekou mwjangwi naidw. 
Be Jisu Kristo fwinaini boini kruibw gwmwhabhwnai 
nerswn. Sase lirgiria bungdwng, “Brwi ghontasim 
nokranga tarwinw gwjwng jadwng.” Peter A. millman, “The 

Falling of the Stars,” The Telescope ... May-
June, 1940), 57.

 F. Jwmwiao Jisua Fwigou  
Iyunni batra: “Be somao mansini 
bica houaya nokrangao nujafwigwn; 
arw Mansini Bica houakou gedert 
bwlw arw mohimajwng jwmwiao 
fwinai nunanwi buhumni mansifra 
gapgwn” (Matai 24:30).
Jafungsarnai: Benw boini kruibw 

gedertsin jataia jwngni somao jasigwn. Ma nwng tam 
tim jabai? 

10 Be firtimini jariminao jwngw jwbwrwinw jwbnai sanao dong 
hwnnanwi mabrwi mitinw? Be songsar arw bini jwbtha jugao 
thanai subungfwrni swmwndwi Baibela bekeow na? 

 A. Daoha arw daorao daosifwr  

Iyunni batra: “Daoha nangnaifwr arw jenga 
sikangnaifwrkou kwnabla nwngswrw dagikrong; be 
nonga, manwna befwrw jagrwnw nangtargou”  
(Lukas 21:9).

Jafungsarnai: Gaswibw songsarao lakh lakh 
subungfra daoha arw udkharini gaglwbnaijwng gwhwm 
kwklwidwng. Jisuni gwkrwi fwinai lo sanai arw songhar 
janaikou fwjwbsigwn.

 B. Jirainai gwia, ginai arw jengna geder swlainai  

Iyunni batra: “Buhumao subungari mania 
swinanggwn ... Songsarao ma jagwn, bekou sannaijwng 
arw ginaijwng mansifra twinai badi jagwn”  
(Lukas 21:25, 26).

Jafungsarnai: Be jwngni dani songsarni nongubwigou 
jabai thanai mohor- arw beao jahwn dong: Jwng be 
firtimini jariminao thanai jwbnai bwtwrni subungfwr. Be 

dani songsarni gwbrap bwtwrni jataifra nwngtangkou 
swmw nanghwnw nanga. Kristoa befwrkou sigangnw 
bungrw kadwng. Befwr jataifra jwngkou fwtai hwnangou 
je Bini fwinaia sakatiswi.

 C. Gianna Banggwn  

Iyunni batra: “Jwpnaini somao ... gianna banggwn” 
(Daniel 12:4).

Jafungsarnai: Fwrmainai jugni fungbili janaia 
gianni bangnai bwswnkou jafungsarhwdwng. Emonki 
boinikruibw fwtaiyi melemabw gonai nanggwn je be 
hangkwa jafungsarbai. Bigianni gaswibw bahagwao 
gianna barani krui bara bangasenw dong ... muli, bahai 
bigian, arw gwbang ... 

Finnai: Ou! Gahaiao hwnai Jwbnai bwtwrni nerswnfwrkou naidw. Nwngw swmw nanggwn. Firtimini jwbtha 
jariminni sanao thanaini gwbang nerswnfwrni gejerao be makasefwr lo.

 D. Hajigdaografwr arw fwtaiyifwr  

Iyunni batra: “Jwpnai sanfwrao 
hajigdaografwr fwigwn”  
(2 Petor 3:3). “Mansifra nongou 
fwrwngnaifwrkou kwnasongnai nonga ... 
Biswrw Iswrni nongou batrakou kwnan 
songa labanw gwjam solo batafwraosw 
Gwsw hwgwn”  
(2 Timoti 4:3, 4).

Jafungsarnai: Be iyunni 
batrani jafungsarnaikou nunw 
mwnnaia dinwini somao gwbrap 
nonglia. Emonki dhwrwmni 
dwiden girifrabw Baibelni gwrlwi 
fwrwngnaifwr jwrwi Swrjinai, 
Nuhuni dwi bana, Kristoni Iswrari, 
Jisuni kebnwi fwifinnai arw gubun 
arwbao Baibelni switwfwrkou 
engar garw. Somaskantini fwrwng girifra jwngni laimwn 
jwhwlao-siklafwrkou Baibelni fwrman arw swrjinai 
arw gubun Iswrni switw nonggubwigoufwrkou ninda 
kalamnw fwrwngw.

 E. Akua gajri jalangnai, Atmik jiua gusu jalangnai 

Iyunni batra: “Jwpnai sanfwrao ... mansifra gao 
gaoarikou lo ongra ... onnai gwiyi ... gaoarikou homtanw 
hayi ... mwjangkou hamjayi ... Iswrkou kulumgra badi 
nugwn, natai biswrw Iswrni nongtargou bwlwkou garw”  
(2 Timoti 3:1-3, 5).

Jafungsarnai: America-ya da atmik olokot somni 
gejerao dong. Gaswibw rwkwmni mansifra bekou 
bungasenw dong. Joranwi haba jabla jorasea nagar 
laiw. Be dani jugni mansifra Baibelni atmik bisoiao 
Gwswao gwiyi janaiabw Iswrni raokou jafungsar hwyw. 
Bagdaotarnw lubwibla, 2 Timoti 3:1-5 simni hwnai 
fapfwrni farilaikou naidw, befwrw dinwini Radab 
Bilaiao hwnai dong. Fwrbua fwiabla gaswibw songsarao 
saglwbjwbnaini gajri janai dwhoukou homtanw hanai 
nonglia.

 F. Songsarni rongjanaini takwi fagla janai 

Iyunni batra: “Jwpnai sanfwrao ... 
mansifra ... Iswrni krui songsarni 
rongjanaikou hamjasingra jagwn”  
(2 Timoti 3:1, 2, 4).

Jafungsarnai: Songsara 
rongjanaini takwi jaolia jabai. 
Ese lo mansifra Girjafrao tangbai 

thayw, natai rwja rwja mansifra 
gelenai arw gubun rongjanai 
jaigafrao joma jayw. America-ao 
thanai mansifra kouti kouti rangkou 
rongjanaiao garw arw Iswrni takwi 
jwbwt ese lo rang hwyw. America-a 
songsarni rongjanaini gejerjwng 
gaoba gao jiukou gwjwn hwnw 
kouti kouti ghontani somfwrkou 
bahaiw, be fagla janaia  

(2 Timoti 3:4) ao hwnai bwswnkou jafungsar hwyw.

 G. Ayen sifainai, mansi sitarnai, arw butarlainai 

Iyunni batra: “Arw inaia bangnaikai gwbang mansini 
Gwswao onnaia gusu jalanggwn” (Matai 24:12). “Arw 
dusto mansifwra arw andaihwgrafwra gajriao gajrisin 
jagwn, gubunfwrkou andaihwgwn arw gaoswrbw 
andaigwn” (2 Timoti 3:13).” Hadora thwi fosornaini 
oforata bungjase dong ar nwgwrao jorwi nasoinaia 
bungfopbai” (Esekiel 7:23).

Jafungsarnai: 
Be nerswna 
rwkha rwkhaywi 
jafungsarbai. 
Bagdaokangnai 
gwkhrwiwi ayen 
sifainaia barasin 
jalangasenw dong. 
Gwbang mansifra gaoswrni noni dorkong barblanw giw. 
Dinwi gwbang mansifra swdwmsrini tangna thanaini 
takwi jingasinanwi dong manwna butarlainai arw 
sigilainaia beseba gwkrwiwi aogai langasenw dong.

 H. Mitingani jataifwr arw Sonkot  

Iyunni batra: “Gedert banggri, angkal arw jeraobw 
twimrungnai jagwn ... Buhumao subungari mania 
swinanggwn, ... mansifra usao badao jagwn”  
(Lukas 21:11, 25).

Jafungsarnai: Banggri, barhungkha, arw 
dwibanafra sannw haslaba jase barasin jalangasenw 
dong. Rwja rwja mansifra ukuinaijwng, rogfwrjwng, 
arw gangnaijwng arw dehani jwtwn gwiyini takwi 
twigasenw dong ... befwr gaswibw nerswnfwr je jwng 
be firtimini jwbnai mugayao dong.

 I. Jwbnai bwtwrao Songsarni takwi  
 gwnangtar Radab 

Iyunni batra: “Arw sakkini junwi be Swrgw  
Raijwni Gaham Radap-a songsarao mansi maninw fwsao 
jagwn; oblasw jwpnaia jagwn” (Matai 24:14).

Jafungsarnai: Kristo fwifinnaini gedert, jwbtha 
sabodanni radabkou gaswibw songsarni raofwrao fwsao 
gasenw dong. Jisua fwifinnaini sigang be firtimini 
safrwmbw mansifra sabodan hwjagwn.

 J. Switanni atma farsi thanggwn 

Iyunni batra: “Gwtar Jiua rwkhaywi bungw, unni 
bwtwrfwrao kaise mansifra fwtainainifrai unfingwn, 
biswrw andaihwgra jiufwrkou manigwn, arw badua 

jiufwrni fwrwngnaikou lagwn” (1 Timoti 4:1). 
“Befwrw buhutfwrni jiufwr” (Nujahojanai 16:14).

Jafungsarnai: Dinwi mansifra, gwbang hadorfwrni 
gagifrabw, Naikangra, Buhutfwrjwng lwgw lagra, arw 
Switanni Jiumafwrjwng poramorso layw. Switanni 
Jiumafra gwbang Kristianfwrni mondlifwrkoubw 
gaglwpbai, jwrwi Baibelao gwiyi je jiua twirwngyi 
fwrwngnaikou fwtaijwbw. Natai Baibela fwrwngw 
gwtwia gwtwi ka. (Be aidakou mitibaonaini takwi Study 
Guide 10 kou naibaodw.

 K. Rajthaoni ... maogra- fwrni-Jengnafwr 

Iyunni batra: “Nwngswrni hufwrao maonai fwrnwbw 
nwngswrw biswrni maonaini mwnanggoufwrkou 
hwakwi. Kwnasong, nwngswrni jenga biswrni 
gapkraonaikou! Biswrni gapkraonaia Bwlwgrasintar 
Iswrnisim sohwibai ... Bebadi nwngswrbw switar 
nanggou. Gwgwmwi borsa kalamdw, manwna Fwrbuni 
fwigwn Sana katiswi” (Jakob 5:4, 8).

Jafungsarnai: Jwbnai bwtwrao Rajthaoni arw 
kamani maografwrni gejerao jengna janaikou sigangnw 
Baibelao bungrw kadwng. Be jafungsarnaikou 
nwngtanga sondeho kalamw nama?

Fwrbuni kebnwi fwifinnaia bese sakati 
dongbao?
“Dumbru bifangkou nainanwi swlwngdw, jebla bini 

dalaifra gurwi jananwi rwdwm kangw, obla nwngswrw mitiw, gwlwm 
bwtwra sofwibai. Bebadinw jebla befwrkou janai nugwn, obla mitidw, be 
soma katiswi arw sofwibai. Nongtargouwi ang nwngswrkou hwnw, be firini 
mansifra twijwba sayaonw befwrw jagwn” (Matai 24:32-34).

Kristo Kebnwi fwifinnaini swmwndwi, nongkai swmwnangtao 
arw hangkwfwr maonanwi Switana gwbang nongkaifwr 
bungasenw dong, jaini gejerjwng kouti kouti mansifra togai 
jagwn. Togai jayini takwi nwng mabrwi rwikha janw hagwn? 

“Bifwrw swmw gwnang hangkwfwr dintinai buhutfwrni jiufwr” 
(Nujahojanai 16:14). “Manwna nongkai Kristofwr arw nongkai 
nabifwr ongkargwn. Biswrw swmw gwnang habafwr maogwn; 
arw haywbla Iswrni saikonaifwrkoubw bomraigwn” (Matai 24:24). 
“Iswrni Ayen arw nabifwrni bungnai! Be raofwrjwng bungabla 
biswrniao srang gwia” (Jesaia 8:20 KJV)

Finnai: Baibela be bisoiao rwkhaywi fwrmaiw. Gaswibw nerswnfra jafungsarjwpbai. 
Kristo fwifinnaini som arw sankou jwng mitia (Matai 24:36), natai Bini fwinaini 
sakatikou jwng mitinw hayw. Iswra be somao jataifwrkou gwkrwinw fwjwbnaini 
somai labai (Romari 9:28). Gaoni mansifwrni takwi Kristoa be firtimiao 
gwkrwinw fwigou. Nwngtanga tam tim jabai na? 

Finnai: Jisuni kebnwi fwifinnaini swmwndwi Switana gwbang nongkai 
fwrwngnaifwrkou dihundwng arw fwtai hwdwng je Jisua fwikabai eba fwigwn 
natai Baibelni fwrwngnai badi nonga. Natai Jisua jwngkou Switanni bitangkini 
swmwndwi sabodan hwkabai, Biyw bungdwng, “Raobw nwngswrkou 
burkainanwi swlwinw hayi badi nwngswrw sabodan ja” (Matai 24:4). Biw 
Switanni nongkai fwrwngnaifwrkou dintikabai, jen jwng beni gejerjwng 
sabodan janw hayw arw Gwswkang hwyw, “Kwnasongdw! Bwtwra sofwia 
sayaonw angw nwngswrnw befwrkou kwtakabai” (Matai 24:25). Bidintini 

baidibla, Jisua rwkhaywi fwrmaikadwng je biw maru gwran fwtarao eba no singao nujafwinai nonga (26 siri). 
Kristo fwifinnaini swmwndwi Iswrni fwrwngnaikou laywbla jwngha bomrai janaini jebw jahwn gwia. Jisuni kebnwi 
fwifinnaini swmwndwi Baibela ma bungw, bikou mitibla raobw mansifra Switan jwng bomrai janai nonga. Jaifra mitia 
biswr gaswibw bomrai jagwn.

Jisua fwifinbla tam tim jananwi thanaini takwi nwngw 
mabrwi rwkha janw? 
“Afaya jaikou angnw hwyw, biswr safrwmbw angniao fwigwn. Arw angw biswr 

safrwmkou finfinhwnai nonga” (Johon 6:37). “Jaifra bikou najaodwng biswr safrwmbw biw Iswrni bica 
janw ektiar hwdwng” (Johon 1:12). “Natai be Iswra sabais, jaia jwngni Fwrbu Jisu Kristojwng derhabai” 
(1 Korintiari 15:57).

Ma gedert kwifwtni swmwndwi Kristoa jwngkou  
sabodan hwyw? 
“Binikainw nwngswrbw lagarbw tam tim jananwi tatar nanggwn, manwna Mansini Bica 

houaya nwngswr lama naiyi mugayao fwigwn” (Matai 24:44). “Nwngswrw sabodanwi ta! Jahglungnai 
lwngglunai arw mwdwmni nangou fwrao jinggasinaijwng dagwdw; nongabla dwrfiao nua nuslaba 
nangnaini soman, bi Sana mwkrep gaseaonw nwngswrniao sofwigwn” (Lukas 21:34). “Nuhuni somao 
jwrwi jadwng, bebadinw be Mansini Bica houani somaobw jagwn” (Matai 24:37).

Gaoni mansifwrkou langnw Jisua fwifinbla 
nwngtanga tam tim janw Gwswao dong na? 

Finnai: “Jisua bungdwng, “Kwnasong! Angw dorkongao gosongnanwi 
dorkou souw; swrbaya angni raokou kwnananwi dorkou keobla, angw 
bini noao hapnanwi bijwng jahfagwn, arw bibw angjwng jahfagwn” 
(Nujahojanai 3:20). Gwtar Jiuni gejerjwng Jisua nwngtangni Gwswao 
habnw swngdwng, jen biw nwngni jiukou swlainw hayw. Nwngw 
gaoni jiukou binw gothai nanwi hwywbla nwngni gaswibw fapfwrkou 
kwmwr jwbgwn (Romari 3:25) arw biw nwngnw Iswrari jiu tangnaini 
takwi gwhw hwgwn (Johon 1:12). Gwtar Iswrni sigangao gia laba gosong naini takwi, Jisua gaoni dhwrwmia 
akukou nwngnw wrwinw hwgwn. Gwswao kusijwng nwngw Iswrni Gwsw badi maogwn. Befwr nongou batrakou 
gwbang mansifra sondeho kalamw, natai be tarwinw nongou. Nwngni maonangoua Kristonw nwngw gaoni jiukou 
gothainanwi hwdw arw bikou nwngw nwngni singao tangnw hwdw. Bini kamania nwngni singao biw gedert 
swmwnangtao kamani maogwn jen nwngni jiua swlai janai arw Bini kebnwini fwifinnaini takwi nwngkou Biw tam 
tim kalamgwn. Be wrwinw hwnai banta. Nwngw bekou najao nangou lo.

Finnai: Songsarni jiuni takwi baradrai besto thanaiao besegrap gilu balu eba fapni rongja naiao gwjwm 
nanwi thaywbla Fwrbuni fwinai somkou mitinai nonga, jwrwi Nuhuni jugao songsarni mansifra dwi banajwng 
twijwbdwngmwn, bibadinw jwngbw swmwnanggwn, tam tim gwiyi arw gwmagwn. Dukuni batra, kouti kouti 
mansifwrni jiufra bebadinw jagwn. Jisua gwkrwinw fwifingasenw dong. Nwngtanga tam tim jabai nama? 

Nwngni Finnai:    

1.	 Gwbrap jingasinaini soma fwigou na? 
Finnai: Be nongou je Gaoni mansifwrkou basai naini takwi Jisua fwifinnaini sigangg gwbrap jingasinaia be 
firtimikou saglwbgwn. Daniela be somkou “mablababw jaferi nidanni bwtwr” bungdwng (Daniel 12:1). 
Theubw, Matai 24:21 ... Kwmsi Juga ... lakh lakh Iswrni mansifwrkou nasoi nanwi sitarnaikou fwrmaiw.

2.	 Fwrbuni fwinaia “horni sikao badibla,” mabrwi swrba sasea bini fwinaikou miti 
nangou jakw? 
Finnai: Beni finnaikou 1 Tesolonikiari 5:2-4 ao mwnw: “Manwna nwngswr gaoswrnw mwjangwi mitigou, 
sikaoa jwrwi horao fwiw, bebadinw Fwrbuni Sanabw sofwigwn. Jebla mansifra hwngwn, “Gwjwnnai jabai, 
mungbw ginanggou gwia,” bi mugayaonw songhar janaia biswrniao sofwigwn! Sase hinjaoha goto sarinw 
tapnw sakangnai badi bi Sana fwigwn, raobw kargotarnai nonga. Natai ... bida-fongbaifwr, nwngswrw kwmsiao 
kamiakwi, binikainw horni somao sikaoa fwinanwi sase mansikou homnanwi swmw nanghwnai badi Fwrbuni 
fwinai Sana tapnw fwinanwi nwngswrkou swmw danang hwtwng.” 

3.	 Kristoa mabla Gaoni raijwkou be firtimiao fosonggwn? 
Finnai: Nujahwjanai 20 ni gedert 1000 bwswrni unao. Jebla Jisua dhwrwmiafwrkou be firtiminifrai swrgwao 
langwn arw Bijwn lwgwse “rwja bwswr” khungwn, obla rwja bwswra jagaijengwn (Nujahojanai 20:4). Be 
1000 bwswrni jwbnaiao, “Gwtar Nwgwr, Gwdan Jerusalem” -a (Nujahojanai 21:2) swrgwnifrai be firtimiao 
gaoni gaswibw dhwrwmiafwr jwng lwgwse fwifingwn (Zekaria 14:1, 5) arw gaswibw jugni twinai dustofra 
tangkang hwjafingwn (Nujahojanai 20:5). Biswrw gaglwb naini takwi Jerusalem nwgwrkou sarigiding 
benggiding jwbgwn (Nujahojanai 20:9), natai nokrangnifrai ort gwglai nanwi biswrkou fwjwb srang 
jwbgwn. Be ort-a gaswibw fapfwrni sinfwrkou kamjwb nanwi be firtimikou gwtar kalamgwn (2 Petor 3:10, 
Malaki 4:3). Beni unao Iswra gwdan firtimikou swrjigwn (2 Petor 3:13; Jesaia 65:17;  
Nujahojanai 21:1) arw dhwrwmiafwrnw hwgwn, arw “Iswra Gaonw biswrjwng thafagwn arw biswrni Iswr 
jagwn” (Nujahojanai 21:3). Dhwrwmiafwrnw arwbao abung, gwtar, kusi, arw Iswrni gwtar mohorkou 
hwfingwn, arw jwrwi Iswra gibiao tirangta ladwngmwn, bibadinw biswrw jwbthayao fap gwiyi noao, dagw 
gwiyi songsarao thahwigwn. (Iswrni somaina raijwni swmwndwi mitibaonwbla, Study Guide 4. Kou naidw arw 
1,000 bwswrni bisoi, Study Guide 12. Kou naidw)

4.	 Manw jwng dinwi Kristoni kebnwi fwifinnaini swmwndwi baradrai fwsaonai arw 
fwrwngnaikou kwnanw mwnlia? 
Finnai: Be Switanni kamani. Biw mwjangwi mitigou je Bini kebnwini fwinaia Kristianfwrni takwi “bwr gwnang 
mijingk” (Titus 2:13), arw be bisoikou kebse mitiblanw, houafwr arw hinjaofwrni jiufra swlaijagwn arw gaoarini 
tangki lananwi biswrw gubunfwrnw Gaham Radabkou fwsaonaiao dwiden langgwn. Bekou Switana raga jwngw, 
beni takwi biyw “Iswrkou kulumgra badi dintiflagrafwrkou” bomrai nanwi hajigdao hwgwn,  
(2 Timoti 3:5) bungwn, “Biw fwigwn hwnnanwi joban hwlangakwi mwn na? Bwrwtw? Jwngni bifafra twilangbai, 
natai songsarkou swrjinainifrainw jwrwi, dabw bebadinw dong” (2 Petor 3:3, 4). Jaifra tarwinw Kristoni kebnwi 

Nwngni Swnglufwrni Finnaifwr

fwifinnaikou engarw eba besen hwa, biswrw gwkrwi  
fwigou jataifwr arw Baibelni nabi badi bungnai raofwrkou jafungsar 
hwyw –arw Switanni kamani maow.

5.	 Natai Jisua siri siriwi lankwjanaini batra 
bungakwimwn nama jebla Biw (Lukas 17:36)  ao bungdwng, “Sasea langjagwn arw 
gubun sasea galangjagwn” ? 
Finnai: Nonga. Beao siri sirini jataini swmwndwi jebw fwrmainai gwia. Jisua Nuhuni dwibana arw Sodomni 
songhar janaikou bijirdwngmwn. (Lukas 17:26-37 kou naidw.) Biw beao bungdwn, je Iswra mabrwi Nuhu 
arw Lotfwrkou basai nanwi dustofwrkou fwjwbsrangkw. Biw bises kalamnanwi bungdwngmwn je “dwibana 
arw ort-a” gaswikoubw fwjwbsrang jwbdwng (27, 29 sirifwr). Gwrlwiwi bujinaini batra, mwnfrwmaobw, 
ese lo mansifra basai jadwng arw gaswibw fwjwbsrang jadwng. Binifrai Biw arwbao bungderdwng, “Mansini 
Bicajlani nujafwinai sanaobw befwr badinw jagwn” (30 siri). Buji hwnaini takwi, Jisua arwbao bungbaodwng, 
“Sanwi mansi lwgwse dubliao tagwn: biswrni sasea langjagwn, natai gubun sasea galangjagwn” (36 siri). 
Bini fwifinnaini swmwndwi jebw siri sirini batra gwia. “Safrwmbw bikou nugwn” (Nujahojanai 1:7). Bini 
kebnwini fwinaiao, Kristoa gaswibw mulugni sigangao talla  tullawi dhwrwmiafwrkou jwmwiao langkwgwn 
(1 Tesolonikiari 4:16, 17), arw dustofra Bini gwtar jwngblaonaijwng twijwbgwn (Jesaia 11:4; 
2Tesolonikiari 2:8). Beni takwi Lukas 17:37 ao “Gwtwi sohoa jeraonw tayw, biaonw sigunfra jo janaini” 
bungdwng. (Nujahojanai 19:17, 18 kou naidw.) Kristo fwifinnai somao talangnai dustofra gwtwi 
thalangwn. (“Siri siriywi langkw janaini” swmwndwi mitinaini takwi jwngnisim jogajog kalamnw hagou.)

Beyao Nwngtangni Bibungti Eba Swnglupwrkwo lirnanwi Swngdw

Be Study Guide a 14 fariaoni mwnselo!

Mwnfrwmbw aidaya gwmwtao nwngoutarfwrjwng bungfobna dong bifwrw nwngkou 
arw nwngni nokorkou swlaihwgwn arw oraisomni lagwi jwrnaini mijing hwgwn.  

Be forainaiao dwidengra mwnfrwmbw bijabkou nagarnw nanga!

Study Guide 1: Nwngtanga Fwtainw Hanaini Mabafwr Dongbaow Nama?
Study Guide 2: Iswra Switankou Swrjidwngmwn Nama?
Study Guide 3: Twitar Kabaimwn Binifrai Basaijabai
Study Guide 4: Okhrangao Mwnse Nwgwrma
Study Guide 5: Khusi Julini Sabifwr
Study Guide 6: Ontaiyao Lirnai
Study Guide 7: Jariminao Gwmanai San
Study Guide 8: Jwbthayao Basaijanai
Study Guide 9: Gwgw & Gwhw
Study Guide 10: Gwtwifra Tarwinw Twitarbai Nama?
Study Guide 11: Switana Nwrwkni Bigwma Nama?
Study Guide 12: 1,000 Bwswrni Gwjwnai
Study Guide 13: Iswrni Wrwinw Hwnai Dehani Bitangki
Study Guide 14: Maninaia Ayenbadini Nama?

Jebla nwng sigangni 14 Study Guidesfwrkou fwjwbgwn, obla nwngthanga jwngni advance set-ni takwi lirnanwi bihordw.
Amazing Facts India, Post Box No 51, Banjara Hills, Hyderabad - 500034 

1.	 Bini kebnwini fwinaiao (1)
	�Kristoa siri siri fwinanwi firtimini makase 
nwgwrfwrao thangwn.
	�Kristoa maru gwran fwtarao nujagwn.
	�Kristoa jwmwiao thananwi dhwrwmiafwrkou barao 
lwgw lanw gwjouao lenghorgwn.

2.	 Jebla Jisua be firmiao fwifingwn (1)
	�Dhwrwmiafwr lo Bikou nugwn.
	�Gaswibw megona Bikou nugwn.
	�TV ao fwsaoagoumani raobw mansifra mitinai 
nonga.

3.	 Kristoni kebnwi fwinai somao 
dhwrwmiafra ma janai? (2)

	�Dhwrwmia gwtwifra tangkangfin hwjananwi, 
twirwngyi jiukou mwngwn, jwmwiao langkw 
jananwi, swrgwao langjagwn.
	�Dhwrwmia gwtangfra, twirwngyi jiukou 
mwnnanwi, jwmwiao langkw jananwi, swrgwao 
langjagwn.
	�Dhwrwmiafra beao thananwi dustofwrkou Gwswao 
swlaihwgwn.
	�Dhwrwmiafra siri siriywi langkw jagwn.

4.	 Baibelni nerswnfwrni gejerjwng, Kristo 
fwifinnai (1)

	�Jwbwrwinw, jwbwrwinw gwkrwi tar!
	�Danifrai lananwi beseba jouse bwswrfwr dongbao.
	�Be jakang kabai.

5.	 Jisua fwinai somao dusto gwtangfra (1)
	�Nwrwkao garjagwn, jerao biswrw oraini takwi 
caojagwn.
	�Bini kebnwini fwinaiao sitar jagwn.
	�Basai jagwn arw gubun kebse kabukou hwjagwn.

6.	 Gahiao hwnai farilaikou anjart 
kalamnanwi naidw jaifra Kristoni kebnwi 
fwinaini swmwndwi switw:  (4)

	�Biw siri siriwi fwigwn.
	�Bini kebnwi fwinaia Gwswao swlainaisw.
	�Biw jwmwiao fwigwn.
	�Jwng jebla twiw obla Kristoa fwiw.
	�Dustofra bikou nunai nonga.
	�Gaswibw arfofra bijwng lwgwse fwifagwn.
	�Biw be firtimikou dangnai nonga.
	�Bini fwinaini din arw somkou mitinw hagwn.
	�Kouti kouti mansifra swmw nanggwn arw 
gwmagwn.

7.	 Kristoni kebnwi fwinai somao (1)
	�Gaswibw muluga tam tim jananwi nebai thagwn.
	�Songhar jagwn, dularai mulugaonw banggri 
maogwn.
	�Dustofra Gwswao swlaigwn.

8.	 Gaswibw switw batrakou dagw hw. Be 
firtimini jwbnai nerswnfwr: (7)

	�Songsara mwjangni krui mwjangsin jagwn.
	�Rajthaoni arw maografwrni gejerao daorao-daosi.
	�Makase banggri, barhungkhafwr, baidi baidi.
	�Baibelni switwnifrai gwglai langgwn.
	�Songsarni rongjanaini takwi jaolia jagwn.
	�Mwjang akua gwglai langgwn.
	�Butarlainaia barasin komigwn.
	�Gwbrap angkalfwr jagwn.
	�Gianna bara jalanggwn.
	�Gwjwnai gwiyi arw horkabwi gedert jataifwr jagwn.

Fwrmaiti bilaikwo phwjwbnaini sigang onnanwi be aidakwo phoraiyw. Gaswibw pinnaifwrkow porainai guidao 
mwnnw hagwn. Thar pinnaikwo dagi hwdw. (1) ao tanai anjimapwra thar pinnaipwrni onjimakwo dinthiyw.

Formkwo abung kalamnw takai onnanwi “Adobe Reader” bahaiyo.

15 Unni bilaiao tabai tadw

Gubwirao Bilai

https://get.adobe.com/reader/

9.	 Nokrangni mobe nerswnfra Kristoni 
kebnwi fwifinnaini nerswnfwr? (2)

	�Halleyni dhumketu hatorki.
	�May 1780 ni kwmsi din.
	�1833 Novemberao hatorkifwr gwglwinai.
	�Firtimiao nokafwr gwglwinai.

10.	 Jisua be firtimiao gwkrwi fwifinnaikou 
nwng mabrwi mitiw?  (1)

	�Baibela nerswnfwr arw jwbnai mugani swmwndwi 
rwkhawi bijirnanwi hwdwng.
	�Manwna gwbangtar mansifra Jisu fwifinnaikou 
fwtaiw.
	�Makase naikanggrafra bini swmwndwi kintayw.

11.	 Ma badi arw ma somao Kristoa 
fwifingwn, bekou lananwi lakh lakh 
mansifra bomrai jagwn manwna (1)

	�Iswra lubwia je gaswibw basai janai.
	�Biswrw gwbang danfwr hwa.
	�Biswrw Switwkou mitinw takwi Baibel foraia.

12.	 Ang Kristo fwifinnaini takwi tam tim 
jagwn jebla (1)

	�Jisua angni singao tanggwn.
	�Ang sanfrwmbw radabkou foraiw.
	�Angni gagia ma bungw bikounw ang maow.

13.	Jisu fwifinnaini takwi tam-tim janw 
ang tangki labai.

	�Nongou.	   Nonga.

Arw gaswibw swnglupwrni pinnaikwo hwnw ti kalam!

Study Guide 8  •  Ultimate Deliverance - The Return of Jesus Christ!  •  Boro

Gubwirao Bilai

Nwngni mung : 
Nwngtangni Email :

Janbung nambar : 

Nwngtangni tong : 

Nwgwr, Jilla : Raijw : Hadwr : 

Pin : Bwisw takw : Atwn :

Mung tisonnw takai nwngtangni mung, email arw janbung nomborkwo hw. 
Nwngtangni unni guidefwrkwo mwnnw takai “Sabmit” ao click kalam

Nwngtangni fwnangjab  
fwrmaitikwo update kalam: 

http://www.AmazingFacts.org
http://www.AmazingFactsIndia.org
mailto:BibleSchool@AFTV.in
tel:+919169164480
http://userupdate.amazingfactspdf.com/
http://userupdate.amazingfactspdf.com/

